
Molteno 



Ga ke rate merogo!

Mma le Ntebaleng ba ya go reka merogo, go 
apea dilalelo.

“Merogo e go loketše, Ntebaleng,” gwa realo 
mma Nkoni.

A lokela merogo ka koloyaneng.

“Ga ke rate merogo, nka se eje,” gwa realo 
Ntebaleng.

Mma Nkoni o tšea marotsana a matala.

“Re tla lalela ka marotse a matala,” gwa 
realo mma.

“Ga ke rate marotse a matala. Nka se a je.” 
Gwa realo Ntebaleng.

Mma o lokela dinawa tše ditala ka 
koloyaneng.

”Re tla ja dinawa tše ka dilalelo,” gwa realo 
mma Nkoni.

“Ga ke rate merogo Mma, ebile nka se eje” 
gwa realo Ntebaleng.

Bjale Mma Nkoni a tšea ditamati.

“Ditamati di go loketše, Ntebaleng.” Mma a 
realo.

“Ga ke rate merogo, nka se eje.” gwa realo 
Ntebaleng.

“Kitima o nkukele le matapola Ntebaleng,” 
mma Nkoni a roma Ntebaleng.

“Re tla lalela ka matapola.”

“Ga ke rate merogo, nka se eje.”

Gwa realo Ntebaleng a selekegile.

Ge ba fi hla gae, mma Nkoni a hlatswa 
merogo, a tloša matlakala, a a ripelela. A 
lokela merogo ka gare ga pitša ya go ba le 
meetse.

Mma a apea merogo le nama. A e noka ka 
letswai le dinoki tše di bosana. Mma Nkoni a 
apea bogobe ka pitša ye kgolo.

Sešebo sa nama se nkga ga bosana.

Ntebaleng o ipoeleditše ga bedi. A ja ka 
lethabo. A ja merogo le nama.

“Ga ke rate merogo e fela ke rata nama 
ya go hlakana le merogo.” Gwa realo 
Ntebaleng.

Mma a sega.


